
Террористік актілерді тергеу барысында арнайы білімді қолдану

Аңдатпа. Мақалада терроризімді тергеу кезіндегі арнайы ғылыми білімді қолданудың өзекті 
мәселелері қарастырылады. Ең алдымен, терроризм фактілері бойынша тағайындалатын сот сарап-
тама түрлерін нақты жағдайға қатысты жүйелендіру қажеттілігі талқыланып отыр. Сонымен қатар, 
арнайы ғылыми білімнің нысаны ретінде қазіргі замаңға тән ғылыми-техникалық құралдарды қол-
дану қажеттілігіне мақалада көңіл бөліп отырмыз.  Аталған проблеманы шешу барысында жүр-
гізілетін тергеу әрекеттерінің алгоритмі және тағайындалатын сот сараптамаларына талдау жасау 
әдістерін қолдана отырып,  өз пікірлерімізді ұсынып отырмыз.

Түйін сөздер: сот сараптамасы, арнайы білім институты, сарапшының қорытындысы.

Кіріспе. Терроризм проблемасы бүгінгі күні әлем бойынша түрлі террористік ұй-
ымдармен жасалатын террористік шабуылдар санының өсуіне байланысты неғұрлым өзек-
ті болып отыр. Террордың тұрақты қатері мемлекеттің саяси, экономикалық, әлеуметтік 
жағдайының тұрақсыздануына әкеп соғады. Бұл мәселе біздің мемлекетке тән құбылыс, 
2011 жылдан бастап Қазақстан Республикасында ресми түрде бірқатар террористік актілер 
орын алды. Аталған оқиғаларға байланысты Қазақстанда террористік қауіп-қатерлерден 
қоғам мен мемлекеттің қауіпсіздігін қамтамасыз ету шаралары жүзеге асырылып, біртіндеп 
жетілдірілуде, бұл террористік ұйымдардың іс-әрекетін анықтау мен жолын кесуде белгілі 
бір тәжірибені жинақтауға жол береді. Кейінгі жылдары мемлекетімізде терроризм мен экс-
тремизм алғышарттарын анықтау және болдырмау үшін заңнамалық  базасын жетілдіру 
бойынша елеулі жұмыстар атқарылды. 1999 жылғы шілдеде Қазақстанда терроризмге қар-
сы күрестің құқықтық және ұйымдастырушылық негіздерін реттейтін «Терроризмге қарсы 
күрес туралы» Заң қабылданды. Терроризммен күрестің басты бағыттарының бірі террори-
стік актілерді тергеу бойынша қызмет болып табылады [1]. 

Талқылау. Алайда, осы қылмыс түрінің өзектілігі байланысты оны тергеу ерекше 
сипатқа ие және соңғы жылдары терроризмнің орын алуына байланысты оны тергеудің 
әдістемесі жеткілікті деңгейде дамыған жоқ. Кез келген қылмыстарды тергеу әдістемесі 
алғашқы және кейінгі тергеу әрекеттерін жүргізуден басталады. Яғни терроризімді тергеу 
барысында алғашқы тергеу әрекеттері ретінде сот сараптамасы тағайындалады. Өйткені кез 
келген қылмыстық іс бойынша маман мен сарапшының қорытындыларының дәлелдемелік 
күшінің орны бөлек. Жалпы сот-сараптама қызметі – сот сараптама органдарының және 
сот сарпашыларының сот сараптамасын ұйымдастыру және жүргізу жөніндегі қызметі [2]. 

Сондықтан терроризімді тергеуге қатысты тағайындалатын сот сараптамаларының 
түрлерін анықтап алған жөн. Террористік актілерді тергеу бойынша сараптаманың келесі 
түрлері тағайындалады:

- сот жарылысы-техникалық сараптама;
- сот өрт-техникалық сараптама;
- сот-баллистикалық сараптама;
- сот-медициналық сараптама;
- сот трасологиялық сараптама [4].

Террористік актілерді тергеу барысында жоғарда аталған сараптамалар тағайында-
лып жүргізіледі. Өте жиі сот жарылысы-техникалық сараптамасы тағайындалады. Ол тер-
геу мен сот алдында тұрған көптеген мәселелерді шешеді. Одан сирек дактилоскопиялық, 
трасологиялық, өрт-техникалық, автотехникалық және т.б. зерттеулер тағайындалады.

Террористер жарылғыш құрылғыларды (одан әрі – ЖҚ) қылмыстың қаруы ретінде 
жиі таңдайды. Бұл жарылыс күшті жойғыш күшке ие бола отырып, зардап шегушіні айтар-
лықтай қашықтықта зақымдай алады, белгілі бір уақытқа бағдарламаланған немесе зардап 
шегушінің қандай да бір іс-қимылдарымен немесе радиосигналмен бастамаланған болуы 
мүмкін [6].

Криминалдық жарылыстарды жасау үшін террористер жарылғыш заттың заряды 
және корпуста немесе өзге қабықта орналасқан конструктивті біріктірілген бастамашы 
құралы болып табылатын жарылғыш құрылғыларды пайдаланады. Террористік сипаттағы 
жарылыстар басқа да қылмыстарды жасыру мақсатында пайдаланыланылуда. Террористік 
сипаттағы жарылыстан кейін оқиға болған орнында қылмыскерден және пайдаланылған 
жарылғыш құрылғыдан да  бірқатар іздер қалады. 

Жарылыс құрылғысын қылмыс жасау құралы ретінде таңдау оны  сатып алу неме-
се дайындау салыстырмалы күрделі еместігіне тұрған (сот-тергеу тәжірбиесімен жасалған 
талдау зерттелетін жарылыс-техникалық сараптама объектілерінің жалпы көлемінің 48% 
- ын қолдан жасалған жарылғыш құрылғылар құрайтынын көрсетеді) [7]. 

Қолдан жасалатын жарылыс құралдары қылмыстың құралы ретінде өте жиі қолда-
нылады, мәселен  жарылыс техника саласында арнайы білімі жоқ  болса да, жарылғыш 
құрылғыны «интернет» желісінен алынған әдістермен жасайтын жағдайлар кездеседі. 
Алайда, тәжірибеде, жарылыстың аз  басқарылатын энергиясына немесе сол жағдайларда  
орындаушылардың тәжірибесіз болуына байланысты қылмыстық ниеттер қажетті нәтиже-
ге  жеткізбейді, мәселен құрбандардың өлімі, ғимараттарды, мүлік пен материалдық құн-
дылықтарды жою немесе зақымдау түрінде ауыр зардаптарға әкеп соғады. 

Террорлық қылмыстардың жасау құралы болып табылатын ЖҚ зерттеу үшін соттық 
жарылыс-техникалық сараптама тағайындалады. Жарылыс-техникалық зерттеу жүргізу 
барысында диагностикалық және идентификациялық міндеттер шешіледі, оларға ең ал-
дымен: жарылыс фактісінің өзін анықтау, жарылыстың табиғаты мен механизмін анықтау, 
жарылыс эпицентрін анықтау, ЖҚ құрылымын анықтау және оның әрекет ету қағидалары, 
жарылғыш заттың пайдаланылған зарядының массасын және оның зақымдаушы қасиет-
терін анықтау, қайнар көзін анықтау: қолдан жасалған немесе өнеркәсіптік дайындалған 
жарылғыш құрылғы болып табылады ма, өзге де сұрақтар қойылады.  Аталған сұрақтар-
дың тізбесімен тергеуші шектелмейді, нақты жағдайларға байланысты басқа да сұрақтар 
қойылады. 

Жарылғыш құрылғыларды қолдана отырып жасалған қылмыстардын алдын-алу, 
ашу және тергеу  шараларын жетілдіруге бағытталған мемлекетпен қабылдаған бағдарла-
маларға қарамастан, құқық қорғау органдары оларға қарсы күрестің арнайы техникалық 
құралдарының ғана емес, сонымен қатар тергеу, жедел-іздестіру және сараптама жұмы-
сының дағдылары мен іскерліктерін де нығайтада. Криминалистикалық ғылымда арнайы 
әзірленген криминалдық жарылыстарды тергеу әдістемесінің жаңа жетістіктерін одан әрі 
жетілдіру қажет. 

Зерттеу объектілерінің әр түрлі болуына байланысты жарылыс-техникалық зерттеу 
кешенді,  сондықтан жарғыш техник сарапшылардан басқа да білім саласының мамандары 
тартылады. Мысалы, егер ұсынылған заттарда жарылғыш заттың қалдықтары (шағын бөл-
шектер) болса, олар дәл қандай? Бұл сараптама заттар мен материалдардың сот сараптама-
сы кешенінде жүргізіледі. Ерекше міндеттерді шешу мақсатында басқа да сараптамаларды 
тағайындау қажеттілігі жиі туындайды. Олардың қатарына  криминалистикалық және басқа 

да сараптамалар жатады. Мысалы, сот-медициналық сараптама ҚР Қылмыстық іс жүргі-
зу кодексінің 271-бабына сәйкес, егер өлімнің себебін, денсаулыққа келтірілген зиянның 
сипаты мен ауырлық дәрежесін анықтау қажет болса, міндетті түрде тағайындалады [3]. 
Сот-медициналық сарапшылар адам тыныс-тіршілігі мен функцияларына байланысты ме-
дициналық, сондай-ақ биологиялық сипаттағы мәселелер бойынша қорытынды береді. Жа-
рылыстар кезінде сот-медициналық сараптама шешетін типтік сұрақтар: денеде жарылы-
стардың белгілері бар ба, жарылыс құрылғысынан жәбірленушіге дейінгі ара қашықтық 
қандай, зардап шегушінің дене жарақатын келтірген сәтте оның қалпын анықтау, зардап 
шегушінің денесіндегі зақымдары оның киіміндегі зақымдарға  сәйкес келе ме, жарылыс 
кезінде жәбірленуші мен жарылыс құрылғысының арасында кедергі болды ма және т. б. 

Келесі сараптамалардың түріне адамның психофизиологиялық процестерінің сот са-
раптамасын қарастырайық. Өйткені аталған сот сараптамасы террористік актілерді тергеу 
барысында үлкен маңызға ие. Сараптаманың осы түрі сот-сараптамалық психологиялық 
криминалистикалық зерттеу, сот-сараптамалық филологиялық зерттеу және сот-сараптама-
лық инженерлік психофизиологиялық зерттеу болып бөлінеді [4].

Сот-тергеу тәжірбиесі террористік сипаттағы қылмыстар бойынша сот-психиатри-
ялық, сот-психологиялық және психологиялық-психиатриялық сараптама тағайындау 
қажеттілігін көрсетеді. Бұл процесс кешенді сипатта болуы тиіс. Бұл бағыт сот сарапта-
масындағы жаңа бағыт болып табылады және одан әрі жетілдіруде. Психологиялық-пси-
хиатриялық сараптама террористік актіні тергеу кезінде  сезікті адамдардың психикалық 
ерекшеліктерін зерттеу үшін тағайындалады [8]. Аталған сараптама қылмыстың субъ-
ективті жағын объективті анықтауға мүмкіндік береді. Сонымен қатар, қылмыс жасаған 
тұлғадан жауап алу барысында полиграфты қолдану арқылы оның психофизиологиясын 
криминалистикалық зерттеу мәселесіне тоқталған жөн. Өйткені, аталған процесс психоло-
гиямен тығыз байланысты және оны қолданудың құқықтық негізі әлі күнге дейін анықтал-
маған. Ал мысалы, Америка Полиграф операторлары қауымдастығы ақпарат алу жағдай-
ына байланысты, полиграфтағы сынақтардың дұрыстығын 87-96% шегінде анықтайды, ал 
1978 жылы осы мәселені зерделеу кезінде АҚШ Әділет министрлігі полиграфтағы тексеру-
лердің нәтижелілігі шамамен 92% болғанын анықтады. Ресей ІІМ ЖҒЗИ мәліметтері бой-
ынша қазіргі заманғы полиграфтар көрсеткіштерінің дәлдігі 96% - дан кем емес дейді [11]. 

Полиграфты қолдану арқылы адамның психофизиологиясын криминалистикалық 
зерттеудің нәтижелері тергеу барысында террористен жауап алу барысындағы мәлімет-
тердің шынайлығын тексеруге мүмкіндік береді. Алайда, Қазақстанда мұндай зерттеулер 
құқық қорғау органдарына немесе мемлекеттік қызметке орналасу үшін жүргізіледі және 
бұл процесс заңды түрде реттеледі [5]. 

Осыған дейін криминалистикада полиграфты қолданудың әдістемелік әзірленуі-
не және адам қызметінің түрлі салаларында полиграфты пайдалана отырып жүргізілетін 
зерттеулер санының өсу үрдісіне қарамастан, әлі күнге дейін қылмыстық істер бойынша іс 
жүргізу кезінде полиграфты қолданудың нақты құқықтық негізі жоқ. Бұл мәселені шешу 
үшін қылмыстық процессте полиграфты қолдануға бола ма? деген сұраққа жауап қажет. 
Полиграфты қолдану арқылы адамның психофизиологиясын криминалистикалық зерттеу 
процессін  ғылыми-техникалық құралдарға жатқызуға болады, өйткені ҚІЖК-нің 126-б, 3- 
тар., сәйкес көзделген қағидаларға (заңда тікелей көзделген немесе заңның нормалары мен 
қағидаларына қайшы болмаса, ғылыми-негізделген, қауіпсіздік) қайшы келмесе, оларды 
қылмыстық процессте қолданылатын  ғылыми-техникалық құралдарға жатқызуға болады 
[3]. Сондықтан, полиграфты қолдану арқылы адамның психофизиологиясын криминали-
стикалық зерттеуді де террористік актіні тергеу барысындағы арнайы білімді қолдану ны-
саны ретінде қарастыруға болады, өйткені мұндай зерттеу арнайы маманмен (оператор) 
жүргізілетін әрекет. Полиграф арқылы, жауап алу кезінде алынған, психофизиологиялық 

зерттеулер нәтижелері қолданып отырған адамның көрсеткіштеріндегі нақты деректер ғана 
дәлелдер болып табылады [7]. Ал полиграфты қолдана отырып жауап алу кезінде алынған 
психофизиологиялық зерттеулер нәтижелерінің дәлелді маңызы болмасада, тергеуші оны 
бағдарлы  ақпарат ретінде пайдаланып және полиграфтың нәтижесі іс бойынша басқада 
дәлелдемелерді іздеп зерттеуге мүмкіндік береді.

Қорытынды. Сараптамалық зерттеу объективті бола тұра қатаң ғылыми  негізделуі 
және нақты іс бойынша мән-жайларды анықтау үшін қажетті толық көлемде тиісті маман-
дық шегінде жүзеге асырылуы қажет. Сондықтан терроризімді тергеу барысында крими-
налистикалық және өзге де медициналық сипаттағы сараптамалар тағайындалады. Соңғы 
жылдары тергеу алдында тұрған мәселелерді шешу үшін тек криминалистика саласы ғана 
емес, сол сияқты әр түрлі салаларда да арнайы білім талап етіледі, осыған байланысты 
сараптамалық зерттеулердің кешенділік сипаты байқалады. Сонымен қатар терроризімді 
тергеу барысында тергеу әрекеттерінің қатарына  жататын тек сот сараптамаларын тағай-
ындаумен шектелмей арнайы білімнің өзгке де нысандарын қолдану қажет. 

Нәтиже. Террористік қылмыстардың алуан-түрлі объектілеріне қатысты алынған 
қылмыстарды тергеу барысында қолданылатын сот сараптама түрлері криминалистикалық 
және өзге де медициналық сипаттағы сараптамалар ретінде жүйелендіріледі және кешен-
ділік сипатқа ие. Тергеу барсында сот сараптамаларын тағайындау тергеу әрекетімен шек-
телмей қазіргі заманға сай полиграфты террористің психофизиологиясын зерттеу құралы 
ретінде қолдану қажет. Өйткені оның нәтижелері бағдарлы ақпарат ретінде пайдаланып іс 
бойынша басқа да дәлелдемелері іздеп зерттеу мүмкіндік береді.

Применение специальных знаний при расследовании террористического акта

Аннотация. В статье рассматриваются актуальные вопросы применения специальных на-
учных знаний при расследовании терроризма. Также уделяется внимание вопросам привлечения 
института специальных знаний в форме судебной экспертизы, так и специалистов, использующих 
научно-технические средства. На основе анализа и всестороннего рассмотрения данной проблемы 
мы предлагаем применение полиграфа для криминалистического исследования психофизиологиче-
ских процессов человека (террориста).

Ключевые слова: судебная экспертиза, полиграф, институт специальных знаний, заключе-
ние эксперта.

N.B. Mergembaeva
Eurasian National University L.N. Gumilyov, Nur-Sultan, Kazakhstan

Use of special knowledge in the investigation of terrorist acts

Abstract. The study of the complex problems of judicial expertise in investigating crimes 
against public safety and public order based on the analysis of criminal cases. The article deals 
with topical issues of applying special scientific knowledge in the investigation of terrorism. 
Currently, the article focuses on the issues of attracting the Institute of special knowledge in the 
form of forensic expertise, as well as specialists are using scientific and technical means. Based 
on the method of analysis, the algorithm of investigative actions and a comprehensive review of 
this problem, we offer a systematization of the types of forensic examinations assigned to the 
investigation of a terrorist crime.

Key words: forensic examination, institute of special knowledge, expert opinion.

